
O‘zbekiston Respublikasi Prezidenti Sh.M.Mirziyoev rahbarligida yoshlarni vatanparvarlik ruhida 

tarbiyalash va jamiyatda o‘qituvchining maqomi va nufuzini oshirish chora-tadbirlari mavzusida bo‘lib 

o‘tgan videoselektor majlisida maktab ta’limini rivojlantirish buyuk umummilliy maqsadga va umumxalq 

harakatiga aylanishi, ustozlarga yuksak hurmat – ehtirom ko‘rsatishi jamiyatimizda oliy qadriyat 

darajasiga ko‘tarishi zarur ekanligi belgilandi.  

Bugun boshlang’ich sinf o‘quvchilarining ta’lim-tarbiyasi va uni amalga oshirish 

mexanizmlarining sifatiga e’tibor berish, o‘quvchilarni jismoniy tarbiya darslarida sog’lom turmush 

tarzini shakllantirish  oldimizda turgan asosiy masalalaridan biri hisoblanadi. 

Yoshlarning sog’lom turmush tarzini shakllantirish – O’zbekiston Respublikasida yoshlarga oid 

davlat siyosatining bosh maqsadini asosini tashkil qiladi. Mustaqillik yillarida barkamol avlod g’oyasi 

asosida mazkur davlat siyosatiga molik muammoning ijtimoiy-huquqiy negizi yaratildi. 

Ma’lumki, sog’lom turmush tarzi keng ma’noli tushuncha bo’lib, u unumli mehnat qilish, faol dam 

olish, sport bilan doimiy shug’ullanish, organizmni chiniqtirish,  shahsiy kasbiy va psixogigienaga rioya 

qilish, to’g’ri ovqatlanish, zarurli odatlardan o’zini tiyish, har yili shifokor ko’rigidan o’tib turish va 

sog’lom oilani shakllantirishda o’z ifodasini topadi. Shuningdek sog’lom turmush tarzi bu shaxsning 

sog’lom oilani shakllantirish va sog’lom farzand ko’rish bilan bog’liq bo’lgan ko’nikmalarida ham o’z 

ifodasini topadi. Bugungi kunda oliy ta’limda talaba-yoshlarni intelektual, kasbiy, ahloqiy, madaniy 

rivojlanish talablarini qondirishda ulardagi sog’lom turmush tarzi, borasidagi bilim, ko’nikmalarni, 

reproduktiv madaniyatni shakllantirish ta’lim  maqsadlarining asosiy qismi bo’lib hisoblanmoqda 

xususan, pedagogik kasb doirasidagi mutaxassislarda. Xo’sh buning zaruriyati nimada?  

Insoniyat taraqqiyotining hozirgi bosqichida, ilmiy-texnik   taraqqiyot yutuqlaridan keng 

foydalanib kelinayotgan bir paytda onalar xastaliklari, bolalar o’limi, zaif, nogiron bolalarning tug’ilishi 

miqdorining ortib borayotganligi, onalar va bolalar salomatligining yomonlashuvi kabi noxushliklarning 

ham kuzatilayotganligi bevosita oila masalalariga, onalar va bolalar salomatligiga, sog’lom onalardan 

sog’lom farzandlarning tug’ilishi masalasiga alohida e’tibor berishni, yoshlarni, hali oila qurib 

ulgurmasdanoq  ularni oilaviy hayotga har tomonlama tayyorlash bilan bir qatorda ularda oilada 

farzandlarning dunyoga kelishi va shu bilan bog’liq masalalarga oid ilmiy asoslangan bilimlarini o’z 

vaqtida va yuqori saviyada berishni taqozo etadi 

Boshlang’ich sinf o’quvchilarining jismoniy tarbiya tadbirlari ertalabki badantarbiya, katta 

tanaffusdagi o’yinlar, darslardagi jismoniy tarbiya  daqiqalar, sport to’garaklari mashg’ulotlari, kun 

tartibidagi jismoniy tarbiya tadbirlari, sport musobaqalari va bayramlardan iborat bo’ladi.  

Ertalabki badantarbiya bilan bolalarda darslarga jismoniy tayyorgarlik shakllanadi. Boshlang’ich 

sinf o’quvchilar bilan darslarda jismoniy tarbiya  daqiqalar o’tkazish ular tana qomatini to’g’ri 

shakllanishini ta’minlaydi hamda aqliy va ruhiy charchashlarini tarqatadi.  

Katta tanaffuslardagi harakatli o’yinlar o’quvchilarni jismoniy harakatlarga bo’lgan ehtiyojlarini 

qondirib boradi. Sport to’garaklardagi mashg’ulotlar yordamida o’quvchilarda sport turlari harakatlarni 

malaka va ko’nikmalari shakllanadi. Sport musobaqalari va bayramlarida o’quvchilar o’zaro bellashib 

sport turlari bo’yicha jismoniy, texnik va taktik tayyorgarliklarini namoyon qiladilar.  

Jismoniy tarbiya o’qituvchilari boshlang’ich sinf jismoniy tarbiya mashg’ulotlarini zamonaviy 

uslublarda tashkil etishish o’quvchilarni jismoniy tarbiya mashg’ulotlariga ommaviy jalb etilishini hamda 

sog’lom tumush tarzini shakllantirishni ta’minlaydi.  

